
				এই পাতাটির মুদ্রণ সংশোধন করা প্রয়োজন। 
আবার মোহন Վ5oԳ
মিঃ বেকারের মুখ গভীর হইয়া উঠিল। তিনি ক্ষণকাল গভীরভাবে চিন্তা করিয়া কহিলেন, ‘উত্তম স্যার, তাই হোক! আজ আমার নামে যে অক্ষমতার, গ্লানির বাতাস সারা দেশে বইতে শুরু করেছে, তা’ থেকে মুক্তি পেতে হ’লে এই পথই একমাত্র পথ। আমি প্রতিজ্ঞা করছি স্যার, আজ হতে তিন মাসের মধ্যে দসু মোহনকে গ্রেফতার করব। যদি সক্ষম না হই, তবে আমার অক্ষমতাকে নিয়ে এমন দায়িত্বপূর্ণ পদে আর অধিষ্ঠিত থাকব না। কিন্তু আপনাকে আরও একটি কাজ করতে হবে স্যার।”
“বলুন, মিঃ বেকার? যে কোন সম্ভবপর সাহায্য আপনি নিঃসন্দেহে পাবেন।” কমিশনার কহিলেন। +
মিঃ বেকার কহিলেন, “ভারতের প্রত্যেক বিখ্যাত কাগজে দসু মোহনের গ্রেফতারের জন্য পঞ্চাশ হাজার টাকা পুরস্কার ঘোষণা করতে হবে। যে বা যারা দসু মোহনকে গ্রেফতার করতে সক্ষম হবে বা এমন সংবাদ দিতে পারবে, যার ফলে দসু্যকে গ্রেফতার করা যায় তাকে বা তাদের উক্ত পুরস্কার দেওয়া হবে।”
“উত্তম! আমি আজই এই নোটিশ পাঠাবার আদেশ দিচ্ছি। আর কিছু মিঃ বেকার?” কমিশনার প্রশ্ন করিলেন।
মিঃ বেকার কহিলেন, “না স্যার, আর কিছু প্রয়োজন নাই। এরপর সব কিছুই আমি করব।”
মিঃ স্যানিয়েল সহসা দাঁড়াইয়া কহিলেন, “স্যার আমার একটি নিবেদন আছে।” কমিশনার কহিলেন, “কি বলুন?” মিঃ স্যানিয়েল ক্ষুদ্ধ স্বরে কহিলেন, “আমার বদনামের আর অন্ত নেই, স্যার। আমার প্রার্থনা এই যে, আমাকে এই ক্ষেত্রে মিঃ বেকারের সহকারী হয়ে কাজ করবার সুযোগ দিন। যদি সফল হই, তবে আমারও এই পদে বর্তমান থাকা সম্ভব হবে। নচেৎ ...”
কমিশনার মিঃ বেকারের মুখের দিকে চাহিলেন। মিঃ বেকার কহিলেন, “আপনি যদি সম্মত থাকেন তবে আমার কোন আপত্তি নেই, স্যার, কারণ মিঃ স্যানিয়েলের ক্ষত ও বেদনা আমার অপেক্ষ বেশী অন্য কেউ অনুভব করতে পারবে না।” .
কমিশনার কহিলেন, “বেশ তাই হােক। আপনাদের মত সর্বশ্রেষ্ঠ দুজন ডিটেকটিভ যদি অনন্যমনা হয়ে চেষ্টা করেন, তবে দসু মোহনের সাধ্য নেই.আর আপনাদিগকে প্রতারিত করে। আজ তবে এই পর্যন্ত। আমি আপনাদের সম্পূর্ণসফলতা কামনা করছি, মিঃ বেকার। (తి
ইহার পর অভিবাদনের পালা শেষ হইলে সভা ভঙ্গ হইল। মিঃ বেকারের পিছনে মিঃ স্যানিয়েল বাহির হইয়া গেলেন।
(S) সিমলা পাহাড়ের কাসমিয়ার হোটেলের ঠিক নিম্নে একখানা সুদৃশ্য বাঙলোর একটি সুসজ্জিত মনোরম কক্ষে মুক্ত বাতায়নের সম্মুখের একখানি ইনভ্যালিড চেয়ারের উপর ব্যান্ডেজ-জড়ানো দেহে শ্ৰীমতী রমা শয়ন করিয়া, অদূরে উপবিষ্ট স্বামী মোহনের সহিত মৃদু স্বরে কথা কহিতেছিল। রমাকে অত্যন্ত শীর্ণ ও ফ্যাকাশে দেখাইতেছিল। তাহাকে দেখিলে মনে হয়, প্রচুর রক্তপাতের জন্য তাহাকে এরূপ বিবর্ণ দেখিতে হইয়াছে। মোহন (১ম)-২২

